
Dove a chiapi xè i pitochi,

     Dove manca el pan el vin,

     Dove i nobili xè in tochi

     Livelai col cercantin.

Dove un'ochio de la testa

     Costa un fià de carne straca,

     Dove apena qualche festa

     Ghe xè carne ma de vaca.

Masenando sti pensieri

     Zà la barca torna indrio,

     Per dar gusto ai putanieri

     Zà da novo son a Lio.

Meto in gondola el fagoto

     Soto el felze me destiro,

     Per culia gò el sangue in moto

     Pianzo, palpito, sospiro.

Smonto a casa, vado a spasso

     E chi trovio da Florian?

     Quela porca che fà chiasso

     Che me burla da lontan.

Chi me dise, ben tornato,

     Sala conte divertìo?

     Chi tontona, xè qua el mato

     Xè quà Tombola per Dio.

In quel circolo insolente

     Che dà suso a mezza note

     Lavezzari presidente

     Me tol via co le so bote. 17

Fato zà comun spetacolo

     Son de tuti in cameron:

     Fin de mi se burla Bacolo 18

     Con quel muso de cogion.

	        Sta voxe no ła xe disponìbiłe in altre łéngue

